                                                          Туган авылым.

Чылтыр-чылтыр чылтырап ага                                                                                       

Авылымның чишмәсе.
Күңелләргә сихәт өсти
Эх,килми лә китәсе!!!

Куе яшел урманнары,

Озын биек таулары.
Шул тауларның итәгендә

Уза сабан туйлары.

Матур-матур абагалар үсә

Тауларның үзәгендә.

Хуш исле чәчәкләр исе

Шул таулар йөрәгендә.

Җанлы монда һәрбер агач,

Җанлы монда һәрбер таш.
Бу гүзәл,сихри дөньяда

Җир белән күк тә тоташ.

Тау куенында кызара

Чия,шомырт,җиләкләр.

Кызлар кичен суга бара,
Асып, көянтә-чиләкләр.

Шулвакыт тулган ай да калка,
Кара төнне яктыртып,

Еракта йолдызлар яна,
Бар авылны балкытып.

Иртәнге чык җем-җем килә

Якты кояш нурында.

Сандугачлар да куанып,

Җырлый авылым турында.

Тирә-юньдә тынлык,рәхәт

Бар җирдә сирень исе.
Күк йөзендә ак болытлар йөзә 

Алар нәкъ болыт төсле.

Җәй генә дип уйламагыз, 

Монда һәрчак күңелле.
Авылымның яшәрүе 

Күтәрә ич күңелне.

Авылымның яшәрүе

Күтәрә ич күңелне.

Әтәч кычкырганчы торып,
Көтү куа кешеләр.
Кайсыберсе печән чаба,

Басуларда эшлиләр.

Ә басуда печән исе,

Кыңгырау тавышлары,

Балаларның шатлануы 

Баса моң-сагышларны.

Бәбкә үлән баскан су буйларын

Йөри анда казы-үрдәге,

Ә бөядә барсы су коена

Шунда инде авыл үзәге.

Кече терлек болыннарда кала

Әнкәләре көтүгә киткәч,

Сәгатьләр дә узмый башлый шулчак,
Озак икән сагынып көткәч.

Яшь колыннар чабышка әзерләнә 

Җиңеп чыгу теләге,

Әнкәсенең шулчак горурланып

Тибә микән йөрәге?!
Мондагы яшәү чаткысын

Булмый аңлатып һич тә. 

Җитмәс аңа якты көн дә,

Җитмәстер озын кич тә.

Май кояшы кебек якты йөзле,

Уңган халык яши авылымда.
Монда туып,монда үскән өчен,
“Рәхмәт”әйтәм барысы алдында.

Менә шулай яши минем халкым,авылым
Күңелле һәм рәхәт биредә.
Киләчәгең якты булсын өчен тырышырбыз,

Я Ходаем,сабырлык бир генә.

                                                     Авылым-Шәмәрдән. 

Сагынып һәрчак кайтып керәм

Авылым Шәмәрдәнгә.
Алыштыра алмас аны

Өлкәләр,шәһәрләр дә.

Һәр ягыннан урап алган

Куе яшел урманы,

Күңелләргә рәхәт өсти 

Якты,матур урамы.

Зур-зур йортлар төзелеп тора

Үсә безнең Шәмәрдән.
Күп кешеләр күченеп кайта

Авыллардан,шәһәрдән.

Якты кояшы елмая, 

Тирә-юньне яктыртып,

Уңган егет-кызлар үсә,
Авылымны балкытып.

Җәй җитүгә, барысы да

Ашыга су буена.
Олысы да,кечесе дә

Балык тота яки суда коена.

Күптөрле агач-чәчәкләргә бай

Урманы,болыннары.
Иң матур урыннарының берсендә уза

Җәйге сабан туйлары.

Яши монда уңган,тырыш халык

Барысының күңеле изгелектә.
Авылда һәрчак азан яңгырый

Яши халык рәхәт,игелектә.

Куе урманыбыз бай 

Барлык җәнлек-кошларга,

Курыкмыйча яши алар

Хәтта салкын кышларда.

Көзге матур табигате

Сокландыра һәркемне.
Салкын кышлар килгәндә дә,
Җылы безгә һәркөнне.

Ябалак-ябалак карлар ява

Авылымның күгендә.
Сихри,серле йолдызчыклар

Бәхет илтә бүген дә.

Язлар җитсә, ләйсән яңгырдан соң,
Балкып чыга салават күпере,

Алмагачлар ап-ак чәчәк ата 

Шушы әллә бәхет түгелме?!

Ямьле җылы җәйге кояш балкый,

Сандугачлар моңлы җыр суза,

Күңелләрне шатлык белән төреп,
 Авылымда бәйрәмнәр уза.

Татар халкы уңган,бердәм халык

Без дә шулай тату яшибез,

Кайгы-шатлыкларны бергә уртаклашып,

Бердәмлектә тырышып эшлибез.

Һәр өлкәдә авылыма тиңнәр һич юк,

Табигате,халкы,һавасы...!

Авырлыкларны кичеп,киртәләрне үтеп,

Безгә әле алга барасы!

Якты киләчәкле авылым,
Өметле һәрбер көне.
Зур адымнар белән алга атлыйбыз,
Яктыртып кара төнне.

Бәхет чишмәсенең башы ул- Шәмәрдән
Гүзәл,ямьле туган авылым,
Тыныч күге,чиста һавасы да 

Телим аның шулай калуын.

Ай йолдызга якын булган кебек, 

Син дә миңа шулай якынсың.
Яратуым чиксез диңгез сыман,
Телим күкнең тыныч яктысын.

Гүзәл урын күрәсегез килсә,
Килгәләгез кунакка.
Бәхет ачкычы табарсыз

Бары тик шушы якта. 

                                                   Шәмәрдән-туган ягым.

Көннән-көн син үсеп ямьләнәсең

Туган ягым,авылым-Шәмәрдән.
Сагыш-кайгыларны басарга дип, 

Кайттым әле сиңа шәһәрдән.

Эх,Шәмәрдән-гүзәл туган ягым-
Урманнарың,басу-кырларың
Синең өчен янып-көеп эшли

Батыр,уңган ул һәм кызларың.

Синдә генә кояш шулай якты,

Синдә генә гөлләр назлылар,

Салкын кышның иркә бураны да
Синдә генә җилләр назлыйлар.

Май айларын хуш ис тараталар

Алмагачлар,шомырт,сиреньнәр.
Синең серле,изге йөрәгеңне

Үбәр иде күпме иреннәр.
Бәхетемнән җырлыйм бар җиһанга

Мин яратам сине,авылым,

Телим бары киләчәгең синең

Шулай якты булып калуын.

